
Pou Piblikasyon Imedyat: 2 out 2012  

 
GOUVÈNÈ CUOMO SIYEN YON PWOJÈ-LWA EPI LI ANONSE REFÒM POU BAY PLIS PWOTEKSYON POU 

NOUYÒKÈ YO KONT DELENKAN SEKSYÈL 

 
Jodi a, Gouvènè Andrew M. Cuomo te anonse li siyen yon pwojè-lwa pou pi byen pwoteje Nouyòkè yo 
kont delenkan seksyèl yo. Pwojè-lwa sa a ogmante refòm administrasyon te deja mete anplas pou 
ranfòse pwosedi detansyon sivil, epitou pou detekte pi byen risk residivis pami delenkan seksyèl yo. 
 
Etap sa yo ap ranfòse angajman Gouvènè a pou fè New York vin yon eta ki gen plis sekirite ak plis 
onètete nan peyi a lè li bay enfòmasyon kòrèk pou lapolis ak piblik la, epitou lè li swiv lasyans ak lè li 
depannde prèv ki baze sou pratik yo.  
 
Gouvènè Cuomo di konsa, “Nouvo lwa sa yo, ansanm avèk refòm jeneral yo, pral pi byen pwoteje piblik 
la kont delenkan seksyèl yo. Chanjman sa yo pral asire yo swiv delenkan seksyèl yo avèk anpil prekosyon 
avèk objektif pou retire delenkan seksyèl yo nan lari a lè yo reprezante yon menas pou sosyete a, epitou 
pou bay posiblite pou resevwa pi bon tretman si yo kapab viv nan kominote a san yo pa kadejak ankò. 
Mwen di moun sipòte pwojè-lwa sa a mèsi poutèt yo fè yon sèl avèk nou pou ranfòse pwosedi sa yo, 
epitou poutèt yo ede kenbe New York an sekirite.” 
 
Premye pwojè-lwa a otorize ofisyèl lapolis yo pou yo fè chanjman nan foto delenkan seksyèl ki 
reprezante gwo danje chak 90 jou, oswa si aparans delenkan an chanje, selon sa ki vini anvan an. Y ap 
voye foto sa yo nan rejis delenkan seksyèl pou piblik la ak lapolis itilize. Pou kounye a, delenkan ki 
reprezante gwo menas yo dwe bay yon foto sèlman yon fwa chak ane.  
 
Pwojè-lwa sa a pral ede lapolis arete kriminèl yo sizoka yo fè krim yo ankò, oswa si yo sove anba 
sipèvizyon. Pou fè sa, pwojè-lwa a ap asire ofisye lapolis yo jwenn tout zouti yo bezwen pou idantifye yo. 
Pwojè-lwa sa a ap anvigè nan 30 jou. 
 
Dezyèm pwojè-lwa ki siyen jodi a mande Konsèy Libète sou Kondisyon an pou mete nan dosye ak note 
yon transkripsyon entèvyou yo pibliye pou delenkan seksyèl ki nan prizon yo. Y ap bay dosye sa yo nan 
Biwo Sante Mantal (Office of Mental Health – OMH) ak Biwo Pwokirè Jeneral la pou yo itilize lè y ap 
detèmine si pou yo chèche jwenn yon odyans pou detansyon sivil pou yon delenkan seksyèl.  



Haitian Creole 

 
Pwojè-lwa sa a pral ede yo fè jijman rezonab sou risk delenkan seksyèl yo reprezante, epitou l ap anvigè 
nan 30 jou. 
 
Manm Asanble Anthony J. Brindisi (D-Utica), ki te sipòte toulède mezi yo nan Asanble a, di konsa: “Lwa 
sa yo se mezi ki rezonab ki pral ede pwoteje Nouyòkè yo kont delenkan seksyèl vyolan k ap eseye evite 
egzijans pou libète sou kondisyon, oswa ki pa gen kapasite mantal pou yo sòti nan prizon. Mwen bat 
bravo pou Gouvènè Cuomo poutèt li travay avèk nou pou ede pwoteje fanmi yo ak moun nou renmen 
yo kont delenkan seksyèl vyolan, epitou poutèt li bay lapolis ak piblik la dènye enfòmasyon pou kenbe 
moun sa yo si vyole egzijans pou libète sou kondisyon yo.” 
 
Senatè Joseph A. Griffo, ki te sipòte pwojè-lwa sa a nan Sena Eta New York la, di konsa: “Nouvo lwa sa yo 
ap rezoud fay ki nan sistèm nan. Mwen te sèmante mwen ta fè tout sa mwen kapab pou sipòte ak vote 
mezi ki nesesè pou pwoteje moun Konte Oneida, epi pou mwen pa ta kite fanmi New York yo, ki te viktim 
deja anba delenkan yo, pou yo pa viktim yon dezyèm nan sistèm sa a. Jodi a, nou te vanse pou montre 
okenn kominote okenn kote nan eta sa a pa ta dwe viv nan kalite laperèz ki tonbe sou Konte Oneida akòz 
gwo twou ki nan règleman ki la yo. Nou kwè se yon responsablite enpòtan pou kenbe piblik la an sekirite, 
epi si nou pa t mete mezi sa yo anplas, te ka gen yon gwo seri evènman diferan pase trajedi ki te pase nan 
dènye sezon lotòn nan Utica. Nou kontan poutèt Gouvènè Cuomo te wè nesesite pou bouche twou yo nan 
sistèm nan lè li siyen mezi sa yo ki jwenn tout sipò lejislatè yo, lapolis ak piblik la.” 
 
Twazyèm pwojè-lwa a Gouvènè a te siyen jodi a egzije pou ofisyèl lapolis yo resevwa notifikasyon yon 
ofisye pwofesyonèl nan Biwo Disiplin Pwofesyonèl (Office of Professional Discipline) Depatman 
Edikasyon Eta a lè y ap fè ankèt sou yon plent move konduit seksyèl kont yon founisè swen sante ki gen 
lisans. Pwojè-lwa a ap anvigè imedyatman. 
 
Senatè Stephen Saland, sipòtè pwojè-lwa a nan sena a, di konsa: “Pou yon zak ki si rayisab kòm kadejak 
yon founisè swen sante mantal fè, nou dwe asire eta ap aji nan yon mannyè ki sevè ak regilye pou 
pwoteje viktim yo, epitou pou pini delenkan seksyèl yo. Nou gen yon obligasyon pou pwoteje sitwayen 
ki pi frajil nou yo. Kèlkeswa sètifika teknik pwofesyonèl sante mantal la genyen, relasyon enpòtan ant 
pasyan an ak founisè a bezwen sipèvizyon serye ak konsistan sou non eta a. Mwen bat bravo pou 
Gouvènè a poutèt li siyen pwojè-lwa sa a, epitou mwen di kòlèg mwen yo mèsi poutèt yo fè li vin yon 
reyalite.” 
 
Manm Asanble Amy Paulin, sipòtè pwojè-lwa a nan Asanble a, di konsa: “Pwojè-lwa sa a ap ede pwoteje 
viktim yo, epi l ap bay jarèt pou efò ofisyèl lapolis yo. Mwen bat bravo pou Gouvènè poutèt li siyen 
pwojè-lwa sa a, epitou poutèt li kreye yon zouti anplis nan batay pou pwoteje pasyan yo. Kòm sipòtè 
mezi sa a nan Asanble a, mwen kontan anpil pou wè egzijans fòmèl pou konduit pwofesyonèl ap vin lwa 
nan Eta New York.” 
 
Answit, jodi a Gouvènè Cuomo te anonse yon seri refòm jeneral ki itilize lasyans pou diminye nèt risk 
delenkan seksyèl yo ka reprezante pou kominote ki toupatou nan Eta New York.  

Dapre Lwa pou Kontwòl ak Tretman Delenkan Seksyèl (Sex Offender Management and Treatment Act – 
SOMTA) yo te adopte nan ane 2007, delenkan seksyèl ki pral lage nan prizon dapre santans yo ap evalye 
nan OMH epi, nan ka ki apwopriye, y ap evalye yo nan yon tribinal, pou detèmine si yo ta dwe jwenn 
rekòmandasyon yon tribinal pou detansyon sivil lè yo lage nan prizon an, pou yo jwenn pèmisyon pou yo 
lage, men pou yo mete yo anba Sipèvizyon ak Tretman ki serye ak Entansif (Strict & Intensive 
Supervision & Treatment – SIST), oswa olye yo lage yo anba sipèvizyon libète sou kondisyon Depatman 
Sèvis Koreksyonèl si gen tan ki rete nan santans lan. Refòm yo gen ladan: 
 
Nouvo Prensip pou Rekòmandasyon Biwo Sante Mantel (OMH) Delenkan Seksyèl pou Posib 
Detansyon Sivil  
 
• OMH te fè chanjman nan pwosesis revizyon dosye li pou bay plis posiblite pou faktè yo pwouve pou 
prevwa risk pou delenkan an fè menm zak la ankò. Faktè sa yo depase istwa kriminèl yon moun te gen 
anvan, epi li gen ladan “faktè risk dinamik” tankou enkapasite pou fòme relasyon ki bon pou sante, pre-
okipasyon seksyèl, idantifikasyon emosyonèl avèk timoun ak sikopati. Answit, yo idantifye faktè sa yo pi 
bonè nan pwosesis depistaj la pou asire ka sa yo vanse nan pwosesis revizyon an nan yon mannyè ki 
apwopriye ak konplè. 
 
• Si yon delenkan seksyèl ap rive nan lè pou yo lage li, y ap voye li otomatikman ba Ekip Revizyon Dosye 
(Case Review Team – CRT) pou fè yon evalyasyon konplè ak apwofondi si li gen yon istwa atak seksyèl 
enpòtan oswa si li wo nan mezi faktè risk dinamik OMH. 
 
• Pou asire yo byen konprann istwa delenkan seksyèl la, CRT ap asire revizyon jeneral li ap gen ladan tou 
yon analiz nenpòt enkyetid ki endike nan libète sou kondisyon an konsènan risk pou yon delenkan fè zak 
seksyèl ankò. Nouvo machaswiv ak règ sa yo pou yon evalyasyon apwofondi CRT ak egzamen sikyatrik ap 
ogmante kantite delenkan seksyèl ki gen dosye yo k ap revize nèt epi, si li apwopriye, y ap voye li ba 
Pwokirè Jeneral la pou pwosedi tribinal pou chèche detansyon sivil oswa sipèvizyon SIST.  
 
Nouvo pwosesis sa te deja bay yon gwo ogmantasyon nan rekòmandasyon pou ekip CRT yo epitou pou 
egzamen sikyatrik yo. 
 
Nouvo Sistèm Divilgasyon Enfòmasyon ak Pwotokòl Pou Asire Biwo Sante Mantal Revize Tout Dosye 
Enpòtan yo Anvan Liberasyon yon Delenkan Seksyèl nan Prizon 
 
• Y ap eskane sou fòm dijital tout dosye enpòtan sou yon delenkan seksyèl nan DOCCS (Department of 
Correctional Services), OMH, ak Divizyon Sèvis Kriminèl yo, epitou y ap chaje yo sou fòm elektwonik nan 
yon bank imaj dijital santralize. Sistèm ak pwotokòl sa a ap asire OMH gen tout dosye enpòtan yo 
pandan l ap revize delenkan seksyèl la pou posib kontwòl sivil. 
 
Refòm Sipèvizyon Libète sou Kondisyon Delenkan Seksyèl pou Bay Pwoteksyon kont Residivis  
 



Haitian Creole 

• DOCCS ap entwodui nouvo zouti evalyasyon dinamik risk nan sipèvizyon l ap fè sou delenkan seksyèl ki 
sou libète sou Kondisyon epi ki pa sou SIST. Zouti sa a la sitou pou delenkan seksyèl pou idantifye yo sou 
endikatè tan delenkan an ap fè yon lòt krim.  
 
Se Ofisye Libète sou Kondisyon yo ak administre zouti yo souvan nan reyinyon yo avèk delenkan pou ede 
avèti DOCCS pou nenpòt siy ki montre yon delenkan ka fè yon krim. Anplwaye DOCCS yo ap kòmanse 
pran fòmasyon avèk zouti sa a nan mwa septanm 2012. 
 
Amelyorasyon nan Tretman Delenkan Seksyèl nan Kominote a 
 
• Tout founisè tretman pou delenkan seksyèl k ap sèvi delenkan seksyèl ki gen libète sou kondisyon ap 
gen obligasyon kounye a pou kominike avèk Ofisye Libète sou Kondisyon delenkan seksyèl la regilyèman 
konsènan kondisyon delenkan an nan tretman an ak nenpòt lè li pa patisipe nan reyinyon yo. Anvan, sa 
te sèlman yon obligasyon pou delenkan yo anba SIST. 

